Urania foi,
na mitoloxia grega,

a musa da astronomia.

Ao longo da historia
representouse
de moi diversas

formas.

Con Ade
Astronomas

Esta é unha historia que empeza hai miles de anos, quizais centos de miles.
Cando as nosas antepasadas, con “a’, miraron ao.ceo e se preguntaron
polo que habia nel. E seqguro que, xa entén, as mulleres mediron o tempo
observando a Lua e o Sol.

Miles de anos despois, outras mulleres dirixiron a sua mirada ao Cosmose
eonverteron na sua profesion investigar os seus misterios. Esas son as
astronomas, tameén con “a’. Foron moitas, moitisimas. En todas as epocas da
historia houbo astronomas. Todas elas, co seu esforzo e dedicacion, fixeron
auanzar a ciencia. Algunhas realizaron achados transcendentais.*#sta
exposicion mostra algunhas das suas contribucions.

Esta historia tameén fala doutro “a’, a de astronomia, claro. Resoan ademais moitos
outros as: a de avanzar, a de arela, a de afouteza, d de alegria, a de analise.
De antes e de agora. De aprendizaxe.-Pero tamén de algo de amargura, porque
as mulleres tiveron que enfrontarse sempre a moitos obstaculos para
desenvolveren o seu coriecemento.





